
				এই পাতাটির মুদ্রণ সংশোধন করা প্রয়োজন। 
R : b7* হিমালয়
দৈত্য দানব, রাক্ষস-রাক্ষসীর রূপকথা বোলতেন ; আষাঢ়ের সেই দীর্ঘ দিনের অবসানে খেল-শ্ৰান্ত, ক্লান্ত শিশু শরীরটি নিতান্ত আলস্য-বিজড়িত হোম্বে উঠতে ; তার পর মেঘমণ্ডিত রাত্রি, মেঘের ডাক্, বৃষ্টির ঝমােঝমৃ শব্দ, সেই শব্দে বিশ্বের সমস্ত নিদ্রা একত্ৰ জড় হোয়ে কোমল নয়নপল্লব ঢেকে ফেলতো ; পিসিমার অসম্ভব আষাঢ়ে গল্পের অসম্ভব নায়কটি, তা ধ্ৰু প্রেত্নসীর অনুরোধে যখন অতল মহাসমুদ্রে ডুব দিয়ে অঞ্জলপূরে পদ্মরাগমণি তুলছে, ঠিক সেই সময়ে আমাদের “হু” বলা বন্ধ হোয়ে যেত, পিসিমা ও র্তার শ্রোতাদিগকে নিদ্রাকাতর দেখে দুঃখিত মনে হরিনামের মালায় অধিক কোরে মনঃসংযোগ কোরতেন; কিন্তু জ্যোতিষী মশায় গল্প করুবার সময় পিসিমায়ের চেয়ে ও বাড়িয়ে তোলেন । কেউ তার কথায় “হু” বলুক আর না বলুক, শুনুক গ্যার না শুচুক, তিনি অনর্গল বোলে যান, এবং বোধ করি তাতে তার তৃপ্তির অভাব হয় না। তবে সৌভাগ্যবশতঃ তার নিবিষ্টচিত্ত সহিষ্ণু শ্রোতা প্রায়ই দেখা যায়। আজ গল্পের অনুরোধে বেলা ১টা পৰ্য্যন্ত জ্যোতিষী মশায়ের স্নানাহার হয় নি ; আমি তাকে সে বেলার মত সভা ভঙ্গ কোর্তে অনুরোধ কোল্প,ম। তিনি উঠি গেলেন, আমিও সে স্থান পরিত্যাগ কলম।
বাজারের দিক ছেড়ে যে দিক দিয়ে বদরিকাশ্ৰমে যেতে হয়, সেইদিকে খানিক দূর গেলুম। কিছু দূর গিয়ে দেখি একদল সাধু আসছে। পাঠক । গণের হয় তা মনে আছে, আমরা যখন এই পথে আসি, তখন দ্বিতীয় দিনে এক দল উদাসী সাধুর সঙ্গে আমাদের দেখা হোয়েছিল-এ সেই দল ; কেদারনাথ দর্শন কোরে আজ এখানে এসেছে। সাধুদের কাহার ও কাহারও সঙ্গে আমার সামান্য পরিচয় হোয়েছিল ; তাদের সঙ্গে যথারীতি অভিবাদন ও প্ৰত্যভিবাদন শেষ হোতে না গোতেই আমার সেই পূৰ্বপরিচিত বাঙ্গালী সাধুটি এসে উপস্থিত হোলেন, এবং আনন্দের সঙ্গে আমাকে আলিঙ্গন কোল্লেন ; পরিষ্কার বাঙ্গালায় বোল্লেন,

